
Сіздерді 1 қазан – Халықаралық қарттар күні мерекесімен құттықтаймын!
Үлкенді сыйлау, оларға құрмет көрсету – ата-бабалардан келе жатқан салтымыз. 
Сіздердің өмірлік тәжірибелеріңіз бен ақыл-кеңестеріңіз , тәлім-тағылымдарыңыздың ұрпақ үшін орны бөлек. Себебі, әрқайсыларыңыз-

дың қаланың өсіп-өркендеуіне қосқан үлестеріңіз бен еңбектеріңіз ерен. Талай жасты тәрбиелеп, ізбасарларыңызды өсірдіңіздер. 
Бүгін, еңбектеріңіздің зейнетін көріп отырған щақта, сіздер ұрпақтарыңызға игілікпен ізгіліктің, пайым-парасаттың үлгісін танытудан 

жалыққан емесіздер.
Сіздерді төл мерекелеріңізбен құттықтай отыра, дендеріңізге саулық, отбастарыңызға береке мен бірлік, бақыт тілеймін. Абыройларыңыз 

артып, мерейлеріңіз өсе берсін!
Т.ЖҰМАНОВ,

қалалық Ардагерлер кеңесінің төрағасы. 

Құрметті ардагерлер!

ҚұрметтіҚұрметті
ұстаздар, ұстаздар, 

білімбілім
 саласының  саласының 

қызметкерлері!қызметкерлері!

Сiздердi 1 қазан – Қарттардың халықаралық күнiмен шын жүректен құттықтай-
мыз! Бұл күн БҰҰ Бас Ассамблеясының қаулысымен 1990 жылдан бері аталып келеді. 
Бiздiң баршамызға бұл мереке мемлекетiмiздiң алтын қоры болып табылатын аға ұр-
паққа өзiмiздiң терең құрмет сезiмiмiз бен алғысымызды бiлдiруге тағы бiр қолайлы 
мүмкiндiк туғызып отыр. Сiздердiң азаматтық патриотизмге толы өнегелi жолда-
рыңызға, асқан шыдамдылықтарыңыз бен болашаққа шексiз сенiмдерiңiзге, елiмiздiң 
әлеуметтiк-экономикалық дамуына, сондай-ақ, жас ұрпақты тәрбиелеу iсiне қосқан 
баға жетпес үлестерiңiзге зор ризашылығымызды бiлдiремiз.

Қазақстанда ардагерлердiң жақсы өмiр сүруiне көп көңiл бөлiнуде. Жыл сайын 
зейнетақының өсуi, ардагерлерге жасалып жатқан жеңiлдiктер, көпбалалы аналарды 
марапаттаумен қатар басқа да шаралар қарт адамдарды қолдау деңгейiнiң жоғары 
екенiн көрсетедi.

Уақыт пен ұрпақты жалғастырған, күздің салқын күндерінде жылуын шашқан бұл 
мереке үлкендерді құрметтеп, қамқорлық көрсететін халқымыздың ежелгі дәстүрін 

Сіздерді кәсіби мереке-
леріңізбен шын жүректен құт-
тықтаймыз!

Барша адамзат бас иетін 
құдіретті мамандық – ол ұстаз-
дық. Кез келген жетістік пен 
жағымды жаңалықтың басында 
білім мен ғылым тұратындығы 
баршамызға аян. Ұстаз болу – 
жүректің батырлығы, келешектің 
кемел көкжиегі. Ұлы ғұламалар-
дың да ұстазы болған, сондықтан 
болар, осы абыройлы міндет-
ті атқарып жүрген жандарды 
халқымыз әрқашан ерекше құр-
мет тұтқан.

Білім беру саласы – мемлекет 
саясатының басым бағыттары-
ның бірі. Ал, ұстаздарға жауапты 
міндет жүктелген: тек қана жоға-
ры білімді, талантты, ақылды, ке-
меңгер ұстаз ғана нағыз лайықты 
ұрпақты тәрбиелей алады. 

Бүгінгі күні қаламыздың ұс-
таздары жаңа оқу бағдарлама-
ларын, қазіргі заманғы жұмыс 
әдістерін табысты игеруде, ғылы-
ми жобаларды жүзеге асыруда. 
Жоғары кәсібиліктің арқасында 
біздің ұстаздар болашақта да ал-
дарына қойылған барлық тапсыр-
маларды табысты орындайтыны-
на сенімдіміз.

Жаһандану дәуірінде әлемдік 
көштің алдыңғы қатарынан 
көріну, дамыған елдермен иық 
тірестіре білім мен тәрбиені да-
мытуға барлық күш-жігерімізді 
жұмсауымыз қажет. Себебі, ер-
теңгі күннің қоғамдық-саяси, 
экономикалық мәселелерін шеше 
білетін білімді де білікті ұрпақты 
тәрбиелеу Сіздердің қолдарыңы-
зда.

Қадірлі 
мұғалімдер!

Шығармашылық еңбектер
іңіз, балаға деген шынайы сүйіс
пеншіліктеріңіз үшін алғыс 
айтамыз. Осынау қадірлі маман-
дыққа деген сый арта береріне 
сенімдіміз. Балқаштық бірнеше 
толқынға тәлім мен тәрбие бер-
ген педагогикалық еңбектің арда-
герлеріне де шексіз ризашылығы-
мызды білдіреміз.

Сіздерге сәттілік серік бол-
сын. Өмір жолдарыңыз шәкірт-
теріңіз тарапынан сезілетін сүй-
іспеншілік пен алғысқа толсын. 
Сіздерге зор денсаулық, амандық, 
бақыт тілейміз. Білімге құштар, 
адамгершілігі жоғары шәкірт-
теріңіз көп болсын!

Қайрат ҚАМЗИН, 
Балқаш қаласының әкімі.

Ахат МҮСЛІМОВ, 
   қалалық мәслихат 

хатшысы.

Қадірлі ардагерлер!
насихаттайды. Қарты бар үйдің – қазынасы бар. Бізге және өсіп келе жатқан өскелең 
ұрпаққа сіздердің өмір жолдарыңыз өнеге, еңбек жолдарыңыз үлгі. Сіздер ақылман, 
данагөй тұлға, саялы бәйтерексіздер! Адам ұрпағымен мәңгі жасайды. Бүгінгі күн – 
кешегінің жемісі, ертеңгінің өркені.

Қарттарға қамқорлық – біздің халқымыздың санасына терең сіңген қасиет. 
Қымбатты ардагерлер!

Бүгінгі ұрпақ үшін жасаған бар жақсылықтарыңыз үшін шынайы алғысымызды 
білдіреміз. Баршаңызға мықты денсаулық, сәттілік пен ұзақ ғұмыр, отбасыларыңызға 
бақыт, береке-бірлік тілейміз!

Мерекелеріңіз құтты болсын!
Қ.ҚАМЗИН,

Балқаш қаласының әкімі.
А.МҮСЛІМОВ, 

қалалық мәслихат хатшысы.

Мақсат КҮЗЕМХАНОВ,
«BALQASH ONIRI

Қобыз сүйемелімен ұлы 
тұлғалар – Әл-Фараби мен 
Абай және ұлт ұстаздары 
Ыбырай Алтынсарин мен Ах-
мет Байтұрсыновтың кейіп-
терін бейнелеп, өсиет қылған 
сөздерін оқып, қойылым қой-
ған шығармашылық топ кешті 
ашып берді. Артынша жүр-

⇲2 ҚАЗАН – МҰҒАЛІМ КҮНІ

«ҰЛЫЛЫҚТЫҢ ЖОЛЫНДА ҰСТАЗ ТҰРАР»

ОСЫНДАЙ ТАҚЫРЫП-
ПЕН КЕШЕ ҒАНА М.ХАМ-
ЗИН АТЫНДАҒЫ МӘДЕ-
НИЕТ САРАЙЫНДА ҚАЛА 
ӘКІМІ ҚАЙРАТ ҚАМЗИННІҢ 
ҚАТЫСУЫМЕН МҰҒАЛІМ 
КҮНІНЕ АРНАЛҒАН САЛТА-
НАТТЫ ЖИЫН ӨТТІ. 

«ҰЛЫЛЫҚТЫҢ ЖОЛЫНДА ҰСТАЗ ТҰРАР»«ҰЛЫЛЫҚТЫҢ ЖОЛЫНДА ҰСТАЗ ТҰРАР»

гізушілер жалынды сөздерімен 
аталмыш мерекені көркемдеп, 
сахнаға жиынды бастап беру 
үшін қала әкімін шақырды. 

Қайрат Амангелдіұлы өз 
сөзінде ұстаздар қауымының 
қоғамдағы маңызды рөлін атай 
өтіп, олардың негізгі қозғаушы 
күштің бірі екенін еске салып, 

осы салада қызмет еткен және 
қызмет қылып жатқан барша 
мұғалімдерді кәсіби мере-
кесімен құттықтап, марапаттау 
рәсіміне кірісті. 

Сөйтіп, білім беру сала-
сындағы  жетістіктері мен 
сіңірген еңбегі үшін Қазақстан 
Республикасы Оқу-ағарту ми-
нистрінің «Орта білім беру 
ісінің үздігі» құрмет дипло-
мымен Әлихан Бөкейханов 
атындағы №15 мектеп-лицейі 
химия пәнінің мұғалімі Бақыт-
гүл Бекболатқызы Ахтанова 
марапатталды. Қарағанды 
облысының қоғамдық-саяси 
өміріне белсенді қатысқаны 
және әлеуметтік-экономика-
лық дамуына қосқан үлесі мен 
мінсіз еңбегі үшін Қарағанды 
облысы әкімінің Құрмет гра-
мотасымен №9 жалпы білім 
беретін мектебінің директоры 
Дина Тұрсынқызы Жолдасова 
марапатталды. Білім беру ісін-
дегі табысты еңбегі және об-
лыстың қоғамдық-саяси өмірі-
не белсенді қатысқаны үшін 
Қарағанды облысы әкімінің 
Алғыс хатына «Балдаурен» 
бөбекжайының директоры Гүл-
майра Бағдарсынқызы Жүнісо-
ва ие болды. Сондай-ақ, білім 
беру саласындағы жетістіктері, 
жоғары кәсібилігі мен қажыр-
лы еңбегі үшін Балқаш қаласы 
әкімінің Құрмет грамотасымен 
10 мұғалім марапатталды. 


